
Република Македонија
МИНИСТЕРСТВО ЗА ПРАВДА
П Р Е Д Л О Г
НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА АДВОКАТУРА
Скопје, мај 2012
ВОВЕД:

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Законот за адвокатура (,,Службен весник на Република Македонија“ бр.59/02, 60/06, 29/07, 106/08 и 135/11) е донесен во 2002 година и има претрпено неколку измени и дополнувања. 

Донесувањето на законот е поврзано со усогласување на Законот за адвокатура со Директивата 77/249/ЕЕЗ на Советот, од 22 март 1977 година, за овозможување на ефикасната примена на слободата за обезбедување услуги од страна на адвокатите и Директива 98/5/ЕЗ на Европскиот парламент и Советот од 16 февруари 1998 година за вршење на дејноста адвокат во земја-членка што не е земја каде што е добиена таа квалификација и Законот за кривичната постапка.
II. ЦЕЛИ, НАЧЕЛА И ОСНОВНИ ПРИНЦИПИ

Во однос на директивите на Европската унија кои се транспонираат во овој закон, значајно е да се нагласи дека нејзината цел е да овозможи ефективно давање услуги и вршење на дејноста на адвокатите од државите членки на Европската унија во Република Македонија. Имено, се работи за Директивата 77/249/ЕЕЗ на Советот, од 22 март 1977 година, за овозможување на ефикасната примена на слободата за обезбедување услуги од страна на адвокатите и Директива 98/5/ЕЗ на Европскиот парламент и Советот од 16 февруари 1998 година за вршење на дејноста адвокат во земја-членка што не е земја каде што е добиена таа квалификација.
Со Предлог на законот за изменување и дополнување на Законот за адвокатура се врши прецизирање на образованието на лицето кое сака да се запише во Именикот на адвокати во Адвокатската комора на Република Македонија според Европскиот кредит трансфер систем, се прецизира кој може да се запише во Именикот на адвокатски приправници и кога адвокатските приправници го стекнуваат правото да полагаат правосуден испит, се воведува надлежност на Адвокатската комора на Република Македонија да изготвува листа на дежурни адвокати согласно Законот за кривичната постапка, се пропишува што се уредува со Статутот на Адвокатската комора на Република Македонија, се уредува најнискиот износ на осигурување на адвокатите и адвокатските друштва, се регулира кои адвокатски работи ќе може да ги врши адвокат од држава членка на Европската унија, под кој назив и како ќе го користи називот под кој ќе ја врши адвокатската дејност во Република Македонија, а кој го стекнал во својата матична држава, се воведува новина со тоа што во Именикот на адвокати може да се запише и државјанин на држава членка на Европската унија, се пропишува дисциплинска постапка против адвокатот од друга држава членка на Европската унија, кој е запишан во Именикот на странски адвокати и адвокатски друштва, се пропишува кои документи треба да ги приложи адвокатот од држава членка на Европската унија при уписот во Именикот на странски адвокати и Именикот на странски адвокатски друштва, се уредува осигурувањето на овие адвокати, се пропишува кои работи ќе може да ги врши адвокат од држава членка на Европската унија кој е запишан и адвокат од држава членка на Европската унија кој не е запишан во Именикот на странски адвокати, се уредува и правната заштита на адвокатите од државите членки на Европската унија против одлуките на Комисијата за упис и бришење на адвокати и адвокатски друштва на Адвокатската комора на Република Македонија и против дисциплинските одлуки на Дисциплинската комисија на Адвокатската комора на Република Македонија. 

Предлогот на Законот чии измени се предлагаат се заснова врз истите начела врз кои се заснова Законот за адвокатура. 

III. ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА


Предлогот на законот за изменување и дополнување на Законот за адвокатура не предизвикува финансиски импликации врз буџетот на Република Македонија. 

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој Закон не се потребни дополнителни финансиски средства од Буџетот на Република Македонија
ПРЕДЛОГ 
НА ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА АДВОКАТУРА

Член 1


Во Законот за адвокатура („Службен весник на Република Македонија” бр. 59/02, 60/06, 29/07, 106/08 и 135/11), во членот 5 по зборовите ,,Именикот на адвокатите,“ се додаваат зборовите ,,Именикот на адвокатските друштва, Именикот на странски адвокати, Именикот на странски адвокатски друштва,“.

Член 2

Во член 6 ставот (3) се менува и гласи: 

,,(3) Адвокатите поединци се запишуваат во Именикот на адвокатите, а адвокатските друштва се запишуваат во Именикот на адвокатските друштва, коишто се водат во Адвокатската комора на Република Македонија."

Член 3
Во член 12 став (1) во алинејата 1 по зборот ,,Македонија“ се додаваат зборовите ,,или да е државјанин на држава земја-членка на Европската унија“.
Алинејата 3 се менува и гласи:

               “- има  стекнато  универзитетска  диплома за дипломиран правник во  Република Македонија со завршено четиригодишно високо образование на правни студии или со стекнати 300 кредити според Европскиот кредит-трансфер систем (ЕКТС) или нострифицирана диплома од правен факултет од странство;“
Алинејата 4 се брише.

Член 4
Во член 13 во ставовите (1), (2), (3), (6) и (20) по зборовите ,,Именикот на адвокатите“, се додаваат зборовите ,,и Именикот на адвокатските друштва“.

Член 5


Во член 25 ставот (1) се менува и гласи: 


“(1) Bo Именикот на адвокатските приправници може да се запише државјанин на Република Македонија кој ги исполнува општите услови за засновање работен однос во органите на државната управа и кој има  стекнато  универзитетска  диплома за дипломиран правник во  Република Македонија со завршено четиригодишно високо образование на правни студии или со стекнати 300 кредити според Европскиот кредит-трансфер систем (ЕКТС) или нострифицирана диплома од правен факултет од странство.“





   Член 6
Во член 26 ставот (2) се менува и гласи:

,,(2) Адвокатскиот приправник стекнува право да полага правосуден испит согласно со Законот за правосудниот испит.“
Член 7
„Во член 34 став (2) во точката 1) по зборот „адвокатите;“ се додаваат зборовите “Именикот на странски адвокати; Именикот на странски адвокатски друштва;“.

По  точката 9) се додава нова точка 10), која гласи:

“10) изготвува листа на дежурни адвокати согласно со Законот за кривичната постапка.“
Член 8
Членот 37 се менува и гласи:

“Со Статутот на Адвокатската комора на Република Македонија се уредуваат, особено: делокругот, организацијата и работата на органите на Комората; начинот и постапката за упис во Именикот на адвокатите; Именикот на адвокатските друштва; Именикот на странски адвокати; Именикот на странски адвокатски друштва; Именикот на адвокатските стручни соработници и Именикот на адвокатските приправници; органите што ја водат дисциплинската постапка и нивната надлежност и постапката за изрекување дисциплински мерки; актите и постапката за нивно донесување; водење на Именикот на адвокатите; Именикот на адвокатски друштва, Именикот на странски адвокати, Именикот на странски адвокатски друштва; Именикот на адвокатските стручни соработници и Именикот на адвокатски приправници и правата и должностите на адвокатите, адвокатските стручни соработници и адвокатските приправници, како и одредбите за осигурување на адвокатите од одговорност за штета.“
Член 9

Во член 37-а по ставот (1) се додаваат три нови ставови (2), (3) и (4), кои гласат:

,,(2) Најнискиот износ на осигурување за кој адвокатот што е запишан во Именикот на адвокатите е должен да склучи договор за осигурување, изнесува 10.000 евра во денарска противвредност. 
(3) Адвокатите, основачи на адвокатско друштво подлежат на поединечно осигурување од одговорност за штета во износ утврден во ставот (2) на овој член, а најнискиот износ на осигурување на кој адвокатското друштво е должно да склучи договор за осигурување од одговорност за штета изнесува 50.000 евра во денарска противвредност.
(4) Адвокатите пред започнување со вршењето на адвокатска дејност што ќе се запишат во Именикот на адвокати се должни да достават доказ за осигурување од одговорност за штета, согласно ставот (1) на овој член.“

Ставовите (2), (3), (4), (5), (6), (7) и (8) стануваат ставови (5), (6), (7), (8), (9), (10) и (11).

Во ставот (9) кој станува став (12), бројот „(8)“ се заменува со бројот „(11)“.

Ставот (10) станува став (13). 
Член 10
Во  “Глава II -а” во член 37-б пред зборот "Обезбедувањето" се додава бројот "(1)".
Во ставот (1) по зборовите ,,Европската унија,“ се додаваат зборовите ,,кои според прописите на матичната држава земја-членка на Европската унија го стекнале правото за вршење на адвокатска дејност“.

По ставот (1) се додава нов став (2), кој гласи:

„(2) Под матична држава во смисла на овој закон се подразбира  државата земја-членка на Европската унија во која странскиот адвокат или странското адвокатско друштво го стекнале правото да вршат адвокатска дејност како професија.“

Член 11

Во член 37-в во ставот (1) по зборовите: “Именикот на странски адвокати и" се додаваат зборовите: “Именикот на странски".

Во ставот (2) точката се заменува со запирка и се додаваат зборовите: ,,со назначување на професионалната организација која им дала дозвола за вршење на адвокатска дејност во матичната држава и надлежниот орган во кој се запишани во својата матична држава."

По ставот (2) се додаваат 16 нови ставови (3), (4), (5), (6), (7), (8), (9), (10), (11), (12), (13), (14), (15), (16), (17) и (18), кои гласат:
“(3) Странските адвокати кои се запишани во Именикот на странски адвокати, може адвокатската дејност да ја вршат како адвокатско друштво под називот на занимањето во својата матична држава, а можат да го користат и називот на адвокатското друштво во кое се членови во својата матична држава или во некоја друга држава земја-членка на Европската унија. 
 (4) Странскиот адвокат кон барањето за упис во Именикот на странски адвокати мора да приложи потврда за државјанство на земјата-членка на Европската унија, доказ за осигурување од професионална одговорност за штета, доказ од соодветен орган или професионална организација дека стекнал право да врши адвокатска дејност во својата матична држава, како и доказ за членство во адвокатско здружение во матичната или во некоја друга држава земја-членка на Европската унија. 
(5) Странскиот адвокат кој е запишан во Именикот на странски адвокати се ослободува во целост или делумно од осигурување за одговорност за штета од членот 37-а од овој закон, ако поднесе доказ дека во матичната држава во целост или делумно е осигуран во иста вредност од одговорност за штета, односно доколку такво осигурување е еднакво според условите и степенот на покривање.

(6) Исполнетоста на условите од ставот (4) на овој член се докажува со потврда издадена според прописите на матичната држава на странскиот адвокат во заверен превод на македонски јазик, која не смее да биде постара од три месеца.

(7) За уписот во имениците од ставот (1) на овој член, Адвокатската комора на Република Македонија ја известува професионалната организација во матичната држава на странскиот адвокат и странското адвокатско друштво која им дала дозвола за вршење на адвокатска дејност во матичната држава и надлежниот орган во кој се запишани во својата матична држава.

(8) Странскиот адвокат или странското адвокатско друштво кои се запишани во имениците од ставот (1) на овој член, може да вршат поединечни работи во рамките на вршење на адвокатската дејност, односно да даваат совети за правото на својата матична држава, за правото на Европската унија, за меѓународното право и за правото на Република Македонија.

(9) Странскиот адвокат од ставот (1) од овој член, не може да биде избран во органите на Адвокатската комора на Република Македонија, ниту да има адвокатски приправник.
(10) Странскиот адвокат кој е запишан во Именикот на странски адвокати, се претставува пред Адвокатската комора на Република Македонија преку слободно избран адвокат запишан во Именикот на адвокати, при што има право само да гласа за избор на адвокат во органите на Адвокатската комора на Република Македонија. 
(11) При вршење на адвокатска дејност, странскиот адвокат кој е запишан во Именикот на странски адвокати, должен е да ги почитува правилата од Кодексот за професионалната етика на адвокатите, адвокатските стручни соработници и адвокатските приправници на Адвокатската комора на Република Македонија. 
(12) Странскиот адвокат кој е запишан во Именикот на странски адвокати, може да биде вработен кај адвокат или адвокатско друштво во Република Македонија. 

(13) Странскиот адвокат кој не е запишан во Именикот на странски адвокати може да врши поединечни работи во рамките на вршење на адвокатската дејност, односно да дава совети за правото на својата матична држава, за правото на Европската унија, за меѓународното право и за правото на Република Македонија.


(14) Странскиот адвокат кој има намера да ги врши работите од ставот (13) на овој член, должен е за тоа по писмен пат да ја извести Адвокатската комора на Република Македонија и да ги приложи доказите од ставот (4) на овој член, при што може да биде ослободен во целост или делумно од осигурување од членот 37 – а од овој закон, ако во матичната држава во целост или делумно е осигуран во иста вредност од одговорност за штета, односно доколку таквото осигурување е еднакво според условите и степенот на покривање. 

(15)Во известувањето од ставот (14) на овој член, мора да се наведе адресата или да се определи полномошник за примање на писмена во Република Македонија. 

(16) Врз основа на известувањето и доказите од ставовите (14) и (15) на овој член, Адвокатската комора на Република Македонија му издава потврда на странскиот адвокат дека може да ги врши работите од ставот (13) на овој член, и ја известува професионалната организација во матичната држава на странскиот адвокат која му дала дозвола за вршење на адвокатска дејност во неговата матична држава и надлежниот орган во кој е запишан во својата матична држава.
(17) При вршење на работите од ставот (13) на овој член и членот 37-г од овој закон, странскиот адвокат е должен да ги почитува правилата од Кодексот за професионалната етика на адвокатите, адвокатските стручни соработници и адвокатските приправници на Адвокатската комора на Република Македонија.

(18) При вршење на работите од ставот (13) на овој член, странскиот адвокат кој не е запишан во Именикот на странски адвокати мора да го користи називот од својата матична држава земја-членка на Европската унија изразен на службениот јазик или на еден од службените јазици на матичната држава со назначување на професионалната организација која му дала дозвола за вршење на адвокатска дејност во матичната држава и надлежниот орган во кој е запишан во својата матична држава.“
Член 12

Во членот 37-г зборовите „став (1)“ се бришат.

Член 13
Во членот 37-д пред зборовите "По уписот" се додава бројот "(1)".

Во ставот (1) зборовите: ,,и адвокатски друштва" се бришат.

По ставот (1) се додава нов став (2), кој гласи:

,,(2)Странскиот адвокат кој е запишан во Именикот на адвокати има право да ја користи релевантната професионална титула на својата земја, изразена на службениот јазик или на еден од службените јазици на неговата земја членка, заедно со називот адвокат.“

Член 14

Во член 37-ѓ во ставот (1) зборовите: ,,и адвокатски друштва“ се бришат.

По ставот (2) се додава нов став (3) кој гласи:

“(3) Во решението на Комисијата за упис и бришење на адвокати и адвокатски друштва на Адвокатската комора на Република Македонија со кое се одбива упис или се одлучува за бришење од Именикот од став (1) на овој член, во согласност со овој закон, Статутот на Адвокатската комора на Република Македонија и Кодексот на професионалната етика на адвокатите, адвокатските стручни соработници и адвокатските приправници на Адвокатската комора на Република Македонија, мора да се наведат причините за неговото донесување.“

Ставот (3) станува став (4).Во ставот (4), кој станува став (5), бројот „(3)“ се заменува со бројот „(4)“.

Во ставот (5), кој станува став (6), бројот „(4)“ се заменува со бројот „(5)“.

Ставот (6) ставува став (7).

Во ставот (7), кој станува став (8), бројот „(4)“ се заменува со бројот „(5)“.

Во ставот (8), кој станува став (9), бројот „(7)“ се заменува со бројот „(8)“.

Во ставот (9), кој станува став (10), бројот „(8)“ се заменува со бројот „(9)“.

Ставот (10) ставува став (11).Во ставот (11), кој станува став (12), бројот „(10)“ се заменува со бројот „(11)“.

Во ставот (12), кој станува став (13), бројот „(11)“ се заменува со бројот „(12)“.

Во ставот (13), кој станува став (14), бројот „(10)“ се заменува со бројот „(11)“.

Во ставот (14), кој станува став (15), бројот „(13)“ се заменува со бројот „(14)“, бројот „(9)“ се заменува со бројот „(10)“, бројот „(10)“ се заменува со бројот „(11)“, бројот „(11)“ се заменува со бројот „(12)“, и бројот „(12)“ се зманува со бројот „(13)“.

Во ставот (15), кој станува став (16), бројот „(14)“ се заменува со бројот „(15)“.

Во ставот (16), кој станува став (17), бројот „(15)“ се заменува со бројот „(16)“.

Во ставот (17), кој станува став (18), бројот „(16)“ се заменува со бројот „(17)“.

Во ставот (18), кој станува став (19), бројот „(14)“ се заменува со бројот „(15)“.

Во ставот (19), кој станува став (20), бројот „(12)“ се заменува со бројот „(13)“.

Ставот (20) станува став (21).

Член 15

Во членот 37-е пред зборот "Привременото" се додава бројот "(1)".


По ставот (1) се додаваат седум нови ставови (2), (3), (4), (5), (6), (7) и (8), кои гласат:

,,(2) За барање да се покрене дисциплинска постапка против странски адвокат, кој е запишан во Именикот на странски адвокати, Дисциплинскиот обвинител на Адвокатската комора на Република Македонија ја известува професионалната организација во матичната држава на странскиот адвокат која му дала дозвола за вршење на адвокатска дејност во неговата матична држава и надлежниот орган во кој е запишан во својата матична држава.

(3) Дисциплинскиот суд на Адвокатската комора на Република Македонија е должен на надлежниот орган во матичната држава на странскиот адвокат да му овозможи да учествува во постапката со правна помош на адвокатот.

(4) Дисциплинската мерка привремено престанување на правото на вршење адвокатска дејност во траење до една година изречена на странскиот адвокат, се применува само во Република Македонија.
(5) Странскиот адвокат, кој е запишан во Именикот на странски адвокати, дисциплински е одговорен и му се изрекуваат дисциплински мерки согласно овој закон.

(6) Во решението на Дисциплинскиот суд при Адвокатската комора на Република Македонија за изрекување на дисциплинска мерка, мора да се наведат причините за неговото донесување. 

(7) Против решението од ставот (6) на овој член, во рок од осум дена од приемот на решението може да се изјави жалба до надлежниот орган на Адвокатската комора на Република Македонија. 

(8) Против конечното решение за изрекување на дисциплински мерки, може да се поведе управен спор пред надлежен суд определен со закон.“
Член 16
Во член 39 во ставот (3) по зборовите „Одредбите од“ се додаваат зборовите: „член 12 став (1) алинеја 1 во делот кој се однесува на државјаните на држава земја – членка на Европската унија, член 34 став (2) точката 1) и член 37 во делот кој се однесува на Именикот на странски адвокати и Именикот на странски адвокатски друштва“. 

Член 17
Адвокатската комора на Република Македонија ќе изготви листа на дежурни адвокати од членот 34 став (2) точка 10 од овој закон, до денот на отпочнување на примената на Законот за кривичната постапка („Службен весник на Република Македонија” бр.150/10).

Во рок од шест месеци од денот на влегувањето во сила на овој закон, адвокатите и адвокатските друштва што се запишани во Именикот на адвокати и во Именикот на Адвокатски друштва кои се водат во Адвокатската комора на Република Македонија, се должни да достават до Адвокатската комора на Република Македонија полиса за осигурување од одговорност за штета. 

Член 18
Овој закон влегува во сила осмиот ден од денот на објавувањето во „Службен весник на Република Македонија”.
I. ОБРАЗЛОЖЕНИЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ 


Предлогот на законот е систематизиран во 18 члена.

Со членот 1 од предлогот во членот 5 од законот се додава и Именик на адвокатски друштва, Именик на странски адвокати и Именик на странски адвокатски друштва кои ги води Адвокатската комора на Република Македонија, во кој се запишуваат адвокатските друштва и странските адвокати и странските адвокатски друштва.
Во членот 2 со кој во членот 6 од законот се менува ставот (3), се пропишува дека адвокатите поединци се запишуваат во Именикот на адвокати, а адвокатските друштва се запишуваат во Именикот на адвокатски друштва. 
Со членот 3 со кој во член 12 став (1) во алинејата 1 се додаваат зборовите ,,или да е државјанин на држава земја-членка на Европската унија“ се пропишува дека во Именикот на адвокати може да се запише и државјанин на држава земја-членка на Европската унија. Воедно се менува и алинејата 3 со која се пропишува дека во Именикот на адвокати може да се запише лице кое има стекнато  универзитетска  диплома за дипломиран правник во  Република Македонија со завршено четиригодишно високо образование на правни студии или со стекнати 300 кредити според Европскиот кредит-трансфер систем (ЕКТС) или нострифицирана диплома од правен факултет од странство. Алинејата 4 се брише од причина што истото се уредува со Законот за правосудниот испит. 

Со членот 4 во член 13 став (1), (2) и, (3) и (20) кои одредби се однесуваат на упис на адвокатите и адвокатските друштва се додава и Именик на адвокатските друштва, и со истиот член се пропишува постапката за уписот на адвокатските друштва во Именикот на адвокатските друштва. 

Со членот 5 со кој во член 25 од Законот се менува ставот (1), се пропишува дека во Именикот на адвокатски приправници, може да се запише државјанин на Република Македонија кој ги исполнува општите услови за засновање работен однос во органите на државната управа и да има стекнато универзитетска диплома за дипломиран правник во Република Македонија со завршено четиригодишно високо образование на правни студии или со стекнати 300 кредити според европскиот кредит-трансфер систем (ЕКТС) или нострифицирана диплома од правен факултет од странство.
Со членот 6 со кој се менува во член 26 ставот (2) од Законот, се пропишува кога адвокатски приправник стекнува право да полага правосуден испит, согласно Законот за правосудниот испит. 
Со членот 7 се дополнува членот 34 во ставот (2) точката 1) со Именик на адвокатските друштва, Именик на странски адвокати и Именик на странските адвокатски друштва, односно се пропишува дека Адвокатската комора решава за стекнување и престанок на правото на вршење адвокатска дејност и упис и бришење во Именикот на адвокатите; Именикот на адвокатските друштва, Именикот на странски адвокати, Именикот на странски адвокатски друштва, Именикот на адвокатските стручни соработници и Именикот на адвокатските приправници. Воедно се пропишува надлежност на Адвокатската комора на Република Македонија да донесува листа на дежурни адвокати согласно Законот за кривичната постапка. 
Со членот 8 со кој се менува членот 37 од Законот, се пропишува што уредува со Статутот на адвокатската комора на Република Македонија односно се уредуваат, особено: делокругот, организацијата и работата на органите на Комората; начинот и постапката за упис во Именикот на адвокатите; Именикот на адвокатските друштва; Именикот на странски адвокати; Именикот на странски адвокатски друштва; Именикот на адвокатските стручни соработници и Именикот на адвокатските приправници; органите што ја водат дисциплинската постапка и нивната надлежност и постапката за изрекување дисциплински мерки; актите и постапката за нивно донесување; водење на Именик на адвокатите; Именик на адвокатски друштва, Именик на странски адвокати, Именик на странски адвокатски друштва; Именик на адвокатските стручни соработници и Именик на адвокатски приправници и правата и должностите на адвокатите, адвокатските стручни соработници и адвокатските приправници, како и одредбите за осигурување на адвокатите од одговорност за штета.
Со членот 9 во членот 37-а по став (1) се додаваат три нови става (2), (3) и (4) со кои се пропишува најнискиот износ на осигурување кој за адвокат што е запишан во Именикот на адвокатите и Именикот на странски адвокати на кој адвокатот е должен да склучи договор за осигурување, изнесува 10.000 евра во денарска противредност. Адвокатите, основачи  на адвокатско друштво подлежат на поединечно осигурување од одговорност за штета согласно став (2) на овој член, а најнискиот износ на осигурување на кој адвокатското друштво е должно да склучи договор за осигурување од одговорност за штета изнесува 50.000 евра во денарска противвредност. Наедно се пропишува дека доказот за осигурување од одговорност за штета адвокатите се должни да го достават пред започнување со вршење на адвокатската дејност.

Со членот 10 се врши дополнување на член 37-б став (1) од законот, со што се дефинира кој се подразбира под странски адвокат и се дефинира што се подразбира под терминот матична држава на странскиот адвокат. 
Со член 11 се врши дополнување на членот 37-в и се пропишува Именик на странски адвокатски друштва, се пропишува дека релевантната професионална титула на странскиот адвокат и адвокатското друштво, мора да биде изразена на службениот јазик или на еден од службените јазици на неговата земја членка, на начин што се разликува од професионалната титула на земјата членка домаќин, со назначување на професионалната организација која им дала дозвола за вршење на адвокатска дејност во матичната држава и надлежниот орган во кој се запишани во својата матична држава. По ставот (2) се додаваат шеснаесет нови ставови, и се пропишува дека странските адвокати кои се запишани во Именикот на странски адвокати, може адвокатската дејност да ја вршат како адвокатско друштво под називот на занимањето во својата матична држава, а можат да го користат и називот на адвокатското друштво во кое се членови во својата матична држава или во некоја друга држава земја-членка на Европската унија. Во ставот (4) се пропишува дека кон барањето за упис во Именикот на странски адвокати мора да приложи потврда за државјанство на државата земја-членка на Европската унија, доказ за осигурување од професионална одговорност за штета, доказ од соодветен орган или професионална организација дека стекнал право да врши адвокатска дејност во својата матична држава, како и доказ за членство во адвокатско здружение во матичната или во некоја друга држава земја-членка на Европската унија. Во ставот (5) се пропишува дека странскиот адвокат кој е запишан во Именикот на странски адвокати се ослободува во целост или делумно од осигурување за одговорност за штета од членот 37-а од овој закон, ако поднесе доказ дека во матичната држава во целост или делумно е осигуран во иста вредност од одговорност за штета, односно доколку такво осигурување е еднакво според условите и степенот на покривање. Во ставот (6) се пропишува дека исполнетоста на условите за упис во Именикот на странски адвокати односно се докажува со потврда издадена според прописите на матичната држава на странскиот адвокат во заверен превод на македонски јазик, кои не смеат да бидат постари од три месеца. Во ставот (7) се пропишува дека за уписот во Именикот на странски адвокати Адвокатската комора на Република Македонија ја известува професионалната организација во матичната држава на странскиот адвокат и странското адвокатско друштво која им дала дозвола за вршење на адвокатска дејност во матичната држава и надлежниот орган во кој се запишани во својата матична држава. Во ставот (8) се пропишува кои работи може да ги врши странскиот адвокат односно дека може да врши поединечни работи во рамките на вршење на адвокатската дејност односно можат да даваат совети за правото на својата матична држава, за правото на Европската унија, за меѓународното право и за правото на Република Македонија. Во ставот (9) се пропишува дека странскиот адвокат не може да биде избран во органите на Адвокатската комора на Република Македонија, ниту да има адвокатски приправник. Во ставот (10) се пропишува дека странскиот адвокат кој е запишан во Именикот на странски адвокати, се претставува пред Адвокатската комора на Република Македонија преку слободно избран адвокат запишан во Именикот на адвокати, при што има право само да гласа за избор на адвокат во органите на Адвокатската комора на Република Македонија. Во ставот (11) се пропишува дека при вршење на адвокатска дејност, странскиот адвокат кој е запишан во Именикот на странски адвокати, должен е да ги почитува правилата од Кодексот за професионалната етика на адвокатите, адвокатските стручни соработници и адвокатските приправници на Адвокатската комора на Република Македонија. Во ставот (12) се пропишува дека странскиот адвокат кој е запишан во Именикот од ставот (1) на овој член, може да биде вработен кај адвокат или адвокатско друштво во Република Македонија. Во ставот (13) се пропишува дека странскиот адвокат кој не е запишан во Именикот на странски адвокати може да врши поединечни работи во рамките на вршење на адвокатската дејност, односно да дава совети за правото на својата матична држава, за правото на Европската унија, за меѓународното право и за правото на Република Македонија. Во ставот (14) се пропишува дека за да ги врши овие работи должен е за тоа по писмен пат да ја извести Адвокатската комора на Република Македонија и да ги приложи соодветните докази, при што може да биде ослободен во целост или делумно од осигурување од членот 37 – а од овој закон, ако во матичната држава во целост или делумно е осигуран во иста вредност од одговорност за штета, односно доколку таквото осигурување е еднакво според условите и степенот на покривање. Во ставот (15) се пропишува дека странскиот адвокат кој не е запишан во Именикот на странски адвокати во известувањето до Адвокатската комора на Република Македонија мора да се наведе адресата или да се определи полномошник за примање на писмена во Република Македонија. Во ставот (16) се пропишува дека Адвокатската комора на Република Македонија му издава потврда на странскиот адвокат дека може да ги врши работите кои се однесуваат на тоа да дава совети за правото на својата матична држава, за правото на Европската унија, за меѓународното право и за правото на Република Македонија, а во ставот (17) се пропишува дека странскиот адвокат е должен да ги почитува правилата од Кодексот за професионалната етика на адвокатите, адвокатските стручни соработници и адвокатските приправници на Адвокатската комора на Република Македонија. Во ставот (18) се пропишува дека странскиот адвокат мора да го користи називот од својата матична држава земја-членка на Европската унија изразен на службениот јазик или на еден од службените јазици на матичната држава со назначување на професионалната организација која му дала дозвола за вршење на адвокатска дејност во матичната држава и надлежниот орган во кој е запишан во својата матична држава. 
Со членот 12 се пропишува дека и странските адвокати и адвокатски друштва кои не се запишани во Именикот на странски адвокати и Именикот на странски адвокатски друштва можат да ги застапуваат клиентите и да ги бранат нивните права и интереси пред правосудните органи, управните органи и служби, само со адвокат или адвокатско друштво на Република Македонија.
Со членот 13 со кој во членот 37-д се додаваат нов став (2), се пропишува дека странскиот адвокат кој е запишан во Именикот на адвокати има право да ја користи релевантната професионална титула на својата земја, изразена на службениот јазик или на еден од службените јазици на неговата земја членка, заедно со називот адвокат.
Со членот 14 со кој во членот 37-ѓ од Законот се додава нов став (3), се уредува дека во решението на Комисијата за упис и бришење на адвокати и адвокатски друштва на Адвокатската комора на Република Македонија со кое во согласност со овој закон, Статутот на Адвокатската комора на Република Македонија и Кодексот на професионалната етика на адвокатите, адвокатските стручни соработници и адвокатските приправници на Адвокатската комора на Република Македонија се одбива упис или се одлучува за бришење од Именикот од став (1) на овој член, мора да се наведат причините за неговото донесување.
Со членот 15 со кој во членот 37-е се додаваат седум нови ставови се пропишува дека за барање да се покрене дисциплинска постапка против странски адвокат, кој е запишан во Именикот на странски адвокати, Дисциплинскиот обвинител на Адвокатската комора на Република Македонија ја известува професионалната организација во матичната држава на странскиот адвокат која му дала дозвола за вршење на адвокатска дејност во матичната држава и надлежниот орган во кој е запишан во својата матична држава. Во ставот (3) се пропишува дека дисциплинскиот суд на Адвокатската комора на Република е должен на надлежното тело на матичната држава на странскиот адвокат да му овозможи да учествува во постапката со правна помош на адвокатот. Во ставот (4) се пропишува дека дисциплинската мерка привремено престанување на правото на вршење адвокатска дејност во траење до една година изречена на странскиот адвокат, се применува само во Република Македонија. Во ставот (5) се пропишува дека странскиот адвокат, кој е запишан во Именикот на странски адвокати, дисциплински е одговорен и му се изрекуваат дисциплински мерки согласно овој закон. Со ставот (6) се пропишува дека во решението на Дисциплинскиот суд при Адвокатската комора на Република Македонија за изрекување на дисциплинска мерка, мора да се наведат причините за неговото донесување. Со ставот (7) се пропишува дека против решението во рок од осум дена од приемот на решението може да се изјави жалба до надлежниот орган на Адвокатската комора на Република Македонија, а со ставот (8) се пропишува дека против конечното решение за изрекување на дисциплински мерки, може да се поведе управен спор пред надлежен суд определен со закон.
Со членот 16 се уредува примената на одредбите што се однесуваат на странски адвокати и адвокатски друштва од држави членки на Европската унија, односно истите тие ќе се применуваат по приемот на Република Македонија во Европската унија.
Со членот 17 се уредува дека Адвокатската комора на Република Македонија ќе изготви листа на дежурни адвокати согласно Законот за кривичната постапка, и дека во рок од шест месеци од денот на влегувањето во сила на овој закон, адвокатите и адвокатските друштва што се запишани во Именикот на адвокати и во Именикот на Адвокатски друштва кои се водат во Адвокатската комора на Република Македонија, се должни да достават до Адвокатската комора на Република Македонија полиса за осигурување од одговорност за штета. 

Во членот 18 се уредува влегувањето во сила на Законот.

ТЕКСТ

НА ОДРЕДБИ ОД  ЗАКОНОТ ЗА АДВОКАТУРА
КОИ СЕ МЕНУВААТ
(„Службен весник на Република Македонија” бр. 59/2002, 60/2006, 29/2007, 106/2008 и 135/11)
Член 5

Самостојноста и независноста на адвокатурата како јавна служба се остварува со слободно и независно вршење на адвокатската дејност, слободен избор на адвокатот, организирање на адвокатите во Адвокатска    комора  и нејзино финансирање, автономно  донесување на акти за работа на Адвокатската комора на Република Македонија и нејзините органи и запишување и бришење од Именикот на адвокатите, Именикот на адвокатските стручни соработници, Именикот на адвокатските приправници и донесување на Кодекс на адвокатската етика. 
Член 6

(1) Адвокатската дејност ја вршат исклучиво адвокати, кои положиле заклетва и се запишале во Именикот на Адвокатската комора на Република Македонија.

(2) Адвокатите ја вршат адвокатската дејност како адвокати поединци и адвокати здружени во адвокатско друштво. 

(3) Адвокатите поединци и адвокатските друштва се запишуваат во Именик на адвокатите којшто се води во Адвокатската комора на Република Македонија. 

Член 12

(1) Во Именикот на адвокатите, може да се запише лице, кое ги исполнува општите услови за засновање на работен однос во органите на државната управа, кое ужива углед и е достојно за вршење на адвокатската дејност и ги исполнува следниве услови:

- да е државјанин на Република Македонија;

- да е деловно способно;

- да има стекнато универзитетска диплома за дипломиран правник во Република Македонија или нострифицирана диплома од правен факултет од странство;

- најмалку две години по дипломирањето да работело на стручно оспособување во адвокатска канцеларија или на правни работи во правосудните институции, или најмалку три години на други правни работи;

- активно да го зборува македонскиот јазик;

- да има положено правосуден испит во Република Македонија;

- да не е правосилно осуден на казна, забрана на вршење дејност, професија или должност, за време на траење на таа казна;

- да не е во работен однос и

- да не врши работи кои се неспојливи со адвокатурата.
Член 13

(1) По барање за упис во Именикот на адвокатите решава надлежен орган на Адвокатската комора на Република Македонија, определен со акт на Адвокатската комора на Република Македонија, на начин и под услови определени со овој закон. 

“(2) Надлежниот орган од ставот  (1) на овој член, во рок од  15 дена од денот на поднесувањето на барањето   за упис во Именикот на адвокатите на Адвокатската комора на Република Македонија, во рамките на предвидените рокови за прием во актите на Адвокатската комора на Република Македонија, донесува решение со кое врши упис или го одбива барањето за упис во Именикот  на адвокатите  на Адвокатската  комора на Република Македонија. 

(3) Доколку надлежниот орган со решение не изврши упис  во Именикот на адвокатите, односно не донесе решение за одбивање на барањето за упис во рокот од ставот (2) на овој член, подносителот на барањето има право во рок од три работни дена од истекот на тој рок  да  поднесе  барање  до     писарницата на Адвокатската  комора  на  Република Македонија, за донесување на решение по поднесеното барање, односно да изврши упис во Именикот на адвокатите. 

(4) Формата и содржината на барањето од ставовите (1) и (3) на овој член ги пропишува министерот за правда. 

(5) Кон барањето од ставот  (3) на овој член подносителот доставува   и копија   од барањето од ставот (1) на овој член. 

(6) Надлежениот орган на Адвокатската комора на Република Македонија, определен со акт на Адвокатската комора на Република Македонија, е должен  во рок од пет работни дена од денот на приемот на барањето од ставот (3) на овој член до писарницата на Адвокатската комора на Република Македонија да донесе решение со кое барањето за упис во Именикот на адвокатите е уважено или одбиено. 
(7) Доколку надлежниот орган на Адвокатската комора на Република Македонија, определен со акт на Адвокатската комора на Република Македонија, не донесе решение во рокот  од ставот (6) на овој член,    подносителот на барањето може да го извести Државниот управен инспекторат во рок од пет работни дена. 

(8) Државниот управен инспекторат е должен во рок од десет дена од денот на приемот на известувањето од ставот (7) на овој член   да изврши надзор во Адвокатската комора на Република Македонија дали е спроведена постапката согласно со закон и во рок од три работни дена од денот на извршениот надзор да го информира подносителот на барањето за преземените мерки. 

(9) Инспекторот од Државниот управен испекторат по извршениот надзор согласно со закон донесува решение со кое го задолжува надлежниот орган на Адвокатската комора на  Република  Македонија,  определен  со  акт  на  Адвокатската  комора  на  Република Македонија во рок од десет дена да одлучи по поднесеното барање, односно да го уважи или одбие барањето и да го извести инспекторот за донесениот акт. Кон известувањето се доставува копија од актот со кој одлучил по поднесеното барање. 

(10) Доколку надлежниот орган на Адвокатската комора на Република Македонија, определен со акт на Адвокатската комора на Република Македонија, не одлучи во рокот од ставот (9) на овој член инспекторот ќе поднесе барање за поведување на прекршочна постапка  за  прекршок  утврден  во  Законот  за  управната  инспекција  и  ќе  определи дополнителен рок од пет работни дена во кој надлежниот орган на Адвокатската комора на  Република  Македонија,  определен  со  акт  на  Адвокатската  комора  на  Република Македонија,  ќе  одлучи  по  поднесеното  барање  за  што  во  истиот  рок  ќе  го  извести инспекторот за донесениот акт. Кон известувањето се доставува копија од актот со кој одлучил  по  поднесеното  барање.  Инспекторот  во  рок  од  три  работни  дена  ќе  го информира подносителот на барањето за преземените мерки. 

(11) Доколку надлежниот орган на Адвокатската комора на Република Македонија, определен со акт на Адвокатската комора на Република Македонија не одлучи и во дополнителниот рок од ставот (10) на овој член, инспекторот во рок од три работни дена ќе  поднесе  пријава  до  надлежниот  јавен  обвинител  и  во  тој  рок  ќе  го  информира подносителот на барањето за преземените мерки. 

(12) Доколку инспекторот не постапи по известувањето од ставот (9) на овој член, подносителот на барањето во рок од пет работни дена има право да поднесе приговор до писарницата на директорот на Државниот управен инспекторат. Доколку директорот нема писарница, барањето се поднесува во писарницата на седиштето на Државниот управен инспекторат. 
(13) Директорот на државниот управен инспекторат е должен во рок од три работни дена  да  го  разгледа  приговорот  од  ставот  (12)  на  овој  член  и  доколку  утврди  дека инспекторот не постапил по известувањето од подносителот на барањето од ставовите (8) и (9) и/или не поднесе пријава согласно со ставовите (10) и (11) на овој член, директорот на Државниот управен инспекторат ќе поднесе барање за поведување на прекршочна постапка за прекршок утврден во Законот за управната инспекција за инспекторот и ќе определи дополнителен рок од пет работни дена во кој инспекторот ќе изврши надзор во Адвокатската комора на Република Македонија дали е спроведена постапката согласно со закон и во рок од три работни дена од денот на извршениот надзор да го информира подносителот на барањето за преземените мерки. 

(14) Доколку инспекторот не постапи и во дополнителниот рок од ставот (13) на овој член, директорот на Државниот управен инспекторат ќе поднесе пријава до надлежниот јавен обвинител против инспекторот и во рок од три работни дена ќе го информира подносителот на барањето за преземените мерки. 
(15)  Во  случајот  од  ставот (14)  на  овој  член  директорот  на Државниот  управен инспекторат веднаш, а најдоцна во рок од еден работен ден, ќе овласти друг инспектор да го спроведе надзорот веднаш. 

(16) Во случаите  од  ставот  (15)  на  овој  член  директорот  на  Државниот  управен инспекторат во рок од три работни дена ќе го информира подносителот на барањето. 

(17) Доколку директорот на Државниот управен инспекторат не постапи согласно со ставот (13)  на  овој  член,  подносителот  на  барањето  може  да  поднесе  пријава  до надлежниот јавен обвинител, во рок од осум работни дена. 

(18) Доколку надлежниот орган на Адвокатската комора на Република Македонија, определен со акт на Адвокатската комора на Република Македонија не одлучи во рокот од ставот (11) на овој член, подносителот на барањето може да поведе управен спор пред надлежниот суд. 

(19) Постапката пред Управниот суд е итна.“ 

(20) По жалбата против решението со кое се врши прием или се одбива барањето за упис во Именикот на адвокатите решава надлежен орган на Комората определен со акт на Адвокатската комора на Република Македонија во рок од 15 дена од приемот на решението. 
      (21) Против конечното решение на Адвокатската комора на Република Македонија може да се поведе управен спор, пред надлежен суд определен со закон.

Член 25

(1) Bo Именикот на адвокатските приправници може да се запише државјанин на Република Македонија кој ги исполнува општите услови за засновање работен однос во органите на државната управа и да има  стекнато универзитетска диплома за  дипломиран  правник  во  Република Македонија или нострифицирана диплома од правен факултет од странство. 

(2) Bo Именикот на адвокатските стручни соработници може да се запише лице кое покрај условите од ставот (1) на овој член има положено правосуден испит. 

Член 26

(1) Адвокатскиот приправник стручно се оспособува за самостојно вршење на адвокатската дејност и работите на правната помош и јавните овластувања ги врши според упатствата на адвокатот. 

(2) Адвокатскиот приправник по истек на две години адвокатска приправничка практика, стекнува право да полага правосуден испит. 
Член 34

(1) Адвокатската комора на Република Македонија во својата работа е самостојна и независна. 

(2) Адвокатската комора на Република Македонија: 

1) решава за стекнување и престанок на правото на вршење адвокатска дејност и упис и бришење во Именикот на адвокатите; Именикот на адвокатските стручни соработници и Именикот на адвокатските приправници; 

2) врши упис и бришење во Именикот на адвокатските друштва; 

3) решава за одговорноста за повреда на адвокатската должност и
 угледот на адвокатурата; 

4) решава за привремена забрана на вршење адвокатска дејност; 

5) донесува Тарифа за награда и надоместок на трошоците на адвокатите; 

6) донесува акти на Комората; 

7) донесува Кодекс на адвокатската етика  

8) се грижи за стручно оспособување и усовршување на адвокатските стручни соработници и адвокатските приправници. 
9) дава мислење за реципроцитет на барање на надлежен државен орган.
(3) Адвокатската комора на Република Македонија може да формира трговско друштво под услови и начин утврден со закон. 

(4) Адвокатската комора на Република Македонија соработува со адвокатски комори на други држави и други адвокатски меѓународни организации. 
   Член 37

Co Статутот на Адвокатската   комора на Република Македонија се уредуваат, особено: делокругот, организацијата и работата на органите на Комората; начинот и постапката за упис во Именикот на адвокатите; Именикот на адвокатските друштва; Именикот на адвокатските стручни соработници и Именикот на адвокатските приправници; органите што 
ја водат дисциплинската постапка и нивната надлежност и постапката за изрекување дисциплински мерки; актите и постапката за нивно донесување; водење на Именик на адвокатите, Именик на адвокатските стручни copaботници и Именик на адвокатски приправници и правата и должностите на адвокатите, адвокатските стручни соработници и адвокатските приправници, како и одредби за осигурување од одговорност на адвокатите. 

Член 37-а
 (1) Адвокатот е должен да се осигура од одговорноста за штета која би ја сторил на трети лица со намера при вршење на адвокатската дејност. Договорот за осигурување од одговорност  за  адвокатите  -  членови  на  адвокатското  друштво  и  за  адвокатите  кои работат во тоа друштво, го склучува друштвото. 

(2) Со условите за осигурување може да се предвиди дека штетата до одреден износ ја надоместува адвокатот лично. 

(3) Ако дојде до измена на условите за осигурување, адвокатот е должен, откако ќе прими известување од Комората за тоа, без  одложување  да  го  усогласи  своето осигурување  со изменетите услови. 

    
 (4) Адвокатот е должен уредно да го продолжува  осигурувањето од одговорност. 

(5) Комората може да го преземе осигурувањето од одговорност на сите адвокати во Република Македонија. Во тој случај адвокатите се должни на Комората да и плаќаат надоместок за осигурување од одговорност. 

(6) Повредата на обврските за осигурување од одговорност, односно плаќањето на надоместок на Комората за осигурувањето е тешка повреда на адвокатската должност. 

(7) Осигурувателите се должни да го склучат договорот за осигурување од одговорност со адвокатот кој ќе им се обрати, или со Комората. 

8) Условите за  осигурување  заеднички  ги  утврдуваат  осигурителните  друштва  во Република Македонија во договор со Комората, освен во случај кога Комората го врши осигурувањето на адвокатите. Осигурителните друштва се должни за секоја следна година да определат осигурително друштво кое ќе ги застапува. Ако истите не постапат така најдоцна до крајот на октомври во тековната година, за нивен застапник ќе се смета осигурителното друштво кое ќе го определи Комората. Одлуката на Комората за тоа не е управен акт. 

(9) Ќе се смета дека адвокатот склучил договор за осигурување кога поднел барање за осигурување, без оглед на тоа дали во тоа време веќе бил постигнат договор од ставот (8) на овој член. 

(10) Ако адвокатот штетата ја направил на трето лице намерно или од грубо невнимание, осигурителното друштво кое ја надоместило штетата на третото лице има право на регрес спрема адвокатот, односно адвокатското друштво. 




Член 37-б

Обезбедувањето  на  давање  на  правна  помош  и  вршење  на  адвокатска  дејност  на територијата на Република Македонија на адвокатите и адвокатските друштва од земјите членки на Европската унија, (во натамошниот текст: странски адвокати и адвокатски друштва), се врши согласно со овој закон. 
Член 37-в


(1) Странски адвокати и адвокатски друштва можат трајно да вршат адвокатска дејност на територијата на Република Македонија под релевантна професионална титула на државата во која го стекнале правото на вршење адвокатска дејност по уписот во Именикот на странски адвокати и адвокатски друштва на Адвокатската комора на Република Македонија.


(2) Релевантната професионална титула на странскиот адвокат и адвокатското друштво, мора да биде изразена на службениот јазик или на еден од службените јазици на неговата земја членка, на начин што се разликува од професионалната титула на земјата членка домаќин.

Член 37- г

Странските адвокати и адвокатски друштва, од членот 37-в став (1) од овој закон, можат да ги застапуваат клиентите и да ги бранат нивните права и интереси пред правосудните органи, управните органи и служби, само со адвокат или адвокатско друштво на Република Македонија.

Член 37-д

 
По уписот во Именикот на странски адвокати и адвокатски друштва на Адвокатската комора на Република Македонија, странскиот адвокат и по три години континуирано и ефективно вршење на адвокатската дејност или по положување на правосудниот испит на Република Македонија, може да побара да биде запишан во Именикот на адвокати на Адвокатската комора на Република Македонија.

Член 37 -ѓ

(1) Странскиот адвокат за да биде запишан во Именикот на адвокати  на Адвокатската комора на Република Македонија, треба да поднесе барање и да приложи:


-доказ за стекнати адвокатски права во неговата земја членка;


-документ со кој се потврдува дека кандидатот го положил правосудниот испит на Република Македонија или документ со кој се потврдува тригодишното континуирано и ефективно вршење на дејноста како адвокат на територијата на Република Македонија, и тоа со доказ за бројот и природата на предметите во кои постапувал според законодавството на Република Македонија.


(2)Потребните документи, странскиот адвокат и адвокатското друштво ги доставуваат до Комисијата за упис и бришење на адвокати и адвокатски друштва на Адвокатската комора на Република Македонија во постапка согласно со одредбите од овој закон.
(3) Комисијата за упис и бришење на адвокати и адвокатски друштва на Адвокатската комора на Република Македонија, во рок од  15 дена од денот на поднесувањето на барањето за упис во Именикот на адвокатите на Адвокатската комора на Република Македонија  донесува  решение  со  кое  врши  упис  во  Именикот  на  адвокатите  на Адвокатската комора на Република Македонија. 

(4) Доколку Комисијата за упис и бришење на адвокати и адвокатски друштва на Адвокатската комора на Република Македонија со решение не изврши упис   во Именикот на адвокатите, односно не донесе решение за одбивање на барањето за упис во рокот од ставот (3) на овој член, подносителот на барањето има право во рок од три работни дена од истекот на тој рок да поднесе барање до    писарницата на надлежениот орган на Адвокатската комора на Република Македонија, определен со акт на Адвокатската комора на Република Македонија, за донесување на решение по поднесеното барање, односно да изврши упис во Именикот на адвокатите. 

(5) Формата и содржината на барањето од ставовите (1) и (4) на овој член ги пропишува министерот за правда. 

(6)  Кон барањето за упис во Именикот на адвокатите подносителот на барањето доставува  и копија  од барањето од ставот (1) на овој член. 

(7) Надлежениот орган на Адвокатската комора на Република Македонија, определен 

со акт на Адвокатската комора на Република Македонија, е должен  во рок од пет работни дена   од денот на приемот на барањето од ставот (4) на овој член, да донесе решение со кое барањето за упис во Именикот на адвокатите е уважено или одбиено. 

(8) Доколку надлежениот орган на Адвокатската комора на Република Македонија, определен со акт на Адвокатската комора на Република Македонија, не донесе решение во рокот од ставот (7) на овој член, подносителот на барањето може да го извести Државниот управен инспекторат во рок од пет работни дена. 

(9) Државниот управен инспекторат е должен во рок од десет дена од денот на приемот на известувањето од ставот (8) на овој член да изврши надзор во Адвокатската комора на Република Македонија дали е спроведена постапката согласно со закон и во рок од три работни дена од денот на извршениот надзор да го информира подносителот на барањето за преземените мерки.

(10) Инспекторот од Државниот управен инспекторат   по извршениот надзор согласно со закон донесува решение со кое го задолжува надлежениот орган на Адвокатската комора на Република Македонија, определен со акт на Адвокатската комора на Република Македонија, во рок од десет дена да одлучи по поднесеното барање, односно да го уважи или одбие барањето и да го извести инспекторот за донесениот акт. Кон известувањето се доставува копија од актот со кој одлучил по поднесеното барање. 

(11) Доколку надлежениот орган на Адвокатската комора на Република Македонија, определен со акт на Адвокатската комора на Република Македонија, не одлучи во рокот од ставот (10) на овој член инспекторот ќе поднесе барање за поведување на прекршочна постапка  за  прекршок  утврден  во  Законот  за  управната  инспекција  и  ќе  определи дополнителен рок од пет работни дена во кој надлежениот орган на Адвокатската комора на  Република  Македонија,  определен  со  акт  на  Адвокатската  комора  на  Република Македонија,  ќе  одлучи  по  поднесеното  барање  за  што  во  истиот  рок  ќе  го  извести инспекторот за донесениот акт. Кон известувањето се доставува копија од актот со кој одлучил  по  поднесеното  барање.  Инспекторот  во  рок  од  три  работни  дена  ќе  го информира подносителот на барањето за преземените мерки. 

(12) Доколку надлежениот орган на Адвокатската комора на Република Македонија, определен со акт на Адвокатската комора на Република Македонија, не одлучи и во дополнителниот рок од ставот (11) на овој член, инспекторот во рок од три работни дена ќе  поднесе  пријава  до  надлежниот  јавен  обвинител  и  во  тој  рок  ќе  го  информира подносителот на барањето за преземените мерки. 

(13) Доколку инспекторот не постапи по известувањето од ставот (10) на овој член, подносителот на барањето во рок од пет работни дена има право да поднесе приговор до писарницата на директорот на Државниот управен инспекторат. Доколку директорот нема писарница, барањето се поднесува во писарницата на седиштето на Државниот управен инспекторат. 
(14) Директорот на Државниот управен инспекторат е должен во рок од три работни дена  да  го  разгледа  приговорот  од  ставот  (13)  на  овој  член  и  доколку  утврди  дека инспекторот не постапил по известувањето од подносителот на барањето од ставовите (9) и (10) и/или не поднесе пријава согласно со ставовите (11) и (12) на овој член, директорот на Државниот управен инспекторат ќе поднесе барање за поведување на прекршочна постапка за прекршок утврден во Законот за управната инспекција за инспекторот и ќе определи дополнителен рок од пет работни дена во кој инспекторот ќе изврши надзор во Адвокатската комора на Република Македонија дали е спроведена постапката согласно со закон и во рок од три работни дена од денот на извршениот надзор да го информира подносителот на барањето за преземените мерки. 

(15) Доколку инспекторот не постапи и во дополнителниот рок од ставот (14) на овој член, директорот на Државниот управен инспекторат ќе поднесе пријава до надлежниот јавен обвинител против инспекторот и во рок од три работни дена ќе го информира подносителот на барањето за преземените мерки. 

      (16) Во случајот од ставот (15) на овој член директорот на Државниот управен испекторат веднаш, а најдоцна во рок од еден работен ден, ќе овласти друг инспектор да го спроведе надзорот веднаш. 

(17) Во случаитеод ставот (16) на овој член директорот на Државниот управен инспекторат во рок од три работни дена ќе го информира подносителот на барањето. 

(18) Доколку директорот на Државниот управен инспекторат не постапи согласно со ставот (14) на овој член, подносителот  на  барањето  може  да  поднесе  пријава  до надлежниот јавен обвинител, во рок од осум работни дена. 

(19) Доколку надлежениот орган на Адвокатската комора на Република Македонија, определен со акт на Адвокатската комора на Република Македонија, не одлучи во рокот од ставот (12) на овој член, подносителот на барањето може да поведе управен спор пред надлежниот суд. 

(20) Постапката пред Управниот суд е итна.
Член 37-е 

Привременото или трајното одземање на лиценцата за работа на странскиот адвокат од страна на надлежниот орган во неговата земја членка во која тој го стекнал правото на вршење адвокатска дејност, доведува до одземање на правото на вршење адвокатска дејност и во Република Македонија. 

Член 39

(1) Статутот и другите општи акти на Адвокатската комора на Република Македонија ќе се усогласат со одредбите на овој закон во рок од 60 дена од денот на неговото влегување во сила. 

(2) До донесувањето на прописите и другите акти чие донесување е утврдено со овој закон, ќе продолжат да се применуваат прописите и другите акти кои важеле до денот на влегувањето во сила на овој закон. 

(3) Одредбите од Главата II-а и Главата II-б на овој закон, ќе се применуваат по приемот на Република Македонија во Европската унија.
(4)  До  донесувањето  на  посебен  закон  со  кој  се  уредува  адвокатската  маркичка, поднесокот од адвокатот задолжително треба да содржи само штембил. 

(5) Адвокатскиот испит ќе почне да се спроведува најдоцна една година од влегувањето во сила на овој закон. 

(6) Актите за спроведување на адвокатскиот испит ќе се донесат најдоцна шест месеца од влегувањето во сила на овој закон. 

(7) Во рок од една година од влегувањето во сила на овој закон, лицата кои имаат положено правосуден испит се запишуваат во Именикот на адвокатите, без полагање на адвокатскиот испит. 

(8) Лицата кои имаат положено правосуден испит пред влегувањето во сила на овој закон, а се запишани во Именикот на адвокатите, ќе продолжат да ја вршат адвокатската дејност, без полагање на адвокатски испит. 

